
Lénda: Rekomandime pér té garantuar njé ushqyerje té shéndetéshme me
géllim garantimin e njé zhvillimi normal tek fémijét e cerdheve
dhe kopshteve pér pakésimin e sémundjeve me origjiné
ushgimore.

MINISTRIA E SHENDETESISE DHE MBROJTJES SOCIALE

QENDRA EKONOMIKE E ZHVILLIMIT DHE EDUKIMIT TE FEMIJEVE
DREJTORI | PERGJITHSHEM
ZNJ. ZHANETA BEQIRI

TIRANE

Prané institucionit té Avokatit té Popullit, éshté paraqitur ankesa nga njé grup
prindérish, lidhur me ndryshimet e menusé sé cerdheve dhe kopshteve né
Bashkiné Tirané, regjistruar né sistemin e trajtimit té ankesave né emér té
ankueses, Ina Kasimati né 17 prill 2018.

E drejta pér ushgim té shéndetshém, si pjesé e té drejtave njerézore bazé té njeriut
u theksua né Konferencén Ndérkombétare té Ushqyerjes, né vitin 1992, dhe né
Samitin Botéror té Ushgimit né 1996, mbéshtetur né ligjin nr 8137, daté
31.7.1996, “Pér ratifikimin e Konventés Evropiane pér mbrojtjen e t€ drejtave té
njeriut dhe lirive themelore”.

Né Kkété kuptim, ushqgimi dhe ushqyerja pérfshijné tre komponeté kryesor,
sigurimi i ushqimit, siguria ushgimore dhe ushqyerja, té cilat jané pérgjegjési té
institucioneve té ndryshme. Mbéshtetur né fushén e veprimtarisé sé Ministrisé sé
Shéndetésisé dhe Mbrojtjes Sociale, ky institucion dhe institucionet nén varésiné
administrative té tij, jané pérgjegjés pér céshtjet gé lidhen me ushqyerjen, me
fokus ushqyerje e shéndetésshme.

Né kété kontekst, institucioni i Avokatit té Popullit filloi procedurén e shqyrtimit
té céshtjes, né bazé té personave té interesuar lidhur mé kété ¢éshtje duke kérkuar
informacion dhe kopje té dokumentacioneve né rrugé zyrtare institucioneve
pérgjegjése, konkretisht, Ministrisé sé Shéndetésisé dhe Mbrojtjes Sociale me
shkresat zyrtare nr. K 5/1 24-2 prot. daté 25.4.2018 dhe K5/124-6 prot., daté
17.12.2018, si dhe Qéndrés Ekonomike té Zhvillimit dhe Edukimit té Fémijéve,
Bashkia Tirané me shkresén zyrtare K5/124-4 prot. daté 2.7.2018.

Gjithashtu ju béjé me dije, se dosjet voluminoze té dérguar nga té dyja
institucionet jané studiuar me hollési, té cilat kané kérkuar kohén e veté duke
géné tepér specifike si fusheé.

Ministria e Shéndetésisé dhe Mbrojtjes Sociale dérgoi materialet, té cilat jané
pérmbledhur shkurtimisht né vlerésim té céshtjes pér té cilén éshté nisur hetimi
administrative nga institucioni yné, si mé poshté vijojné:

1. Rekomandime pér ushgyerjen e shéndetshme né Shqipéri, Drejtoria e
Shéndetit Publik, Tirané, Dhjetor 2008.

Ky dokument udhézon popullatén pér njé ushqgyerje té shéndetéshme
dhe ka pér géllim té mbrojé dhe promovojé shéndetin duke patur si
objektiv kryesor pakésimin e sémundjeve me origjiné ushgimore. Né
kété dokument, piramida CINDI dhe materiale té tjera té botuara né
OBSH-ja, kané shérbyer si model né pérgatitjen e Udhezuesit, sé bashku
me materiale té tjera té vlefeshme té botuara nga autoré té shquar né kété
fushé. Vlen pér tu theksuar mbéshtetja permanente e dhéné gjaté gjithé
procesit nga Zyra e OBSH-sé Tirané.

2. Raport, iniciativa e survejancés sé obezitetit né moshén féminore né
Republikén e Shqipérisé: rezultatet e vitit 2016, Instituti i Shéndetit
Publik, Tirang, shtator 2016.

Referuar rekomandimeve té publikuara né kété studim lidhur me
trajtimin e céshtjes né fjalé, theksojmé rekomandimet, si mé poshté
vijon:

— Té& rritet pranimi dhe konsumi i frutavedhe perimeve nga ana e
fémijéve;

— Té sigurohet njé gasje né té gjitha mjediset, ku gjenden fémijé,
pér ujé té pijshém dhe té inkurajohet konsumit i mjaftueshém ditor
I tij, sipas nevojave té cdo fémije.

— Té ulet gasja pér ushgime dhe pije té émbla gé né moshé té
hershme té fémijés, kur sapo fillon ushqgyerja plotésuese e tij, si



dhe té reduktohet disponueshméria e ushgimeve me pérmbajtje té
larté kalorike né shtépi apo mjedise té tjera si shkolla/ gendra
argétimi pér fémijé, etj. ku gjenden fémijé.

3. Komiteti i Kombeve té Bashkuara pér té Drejtat e Fémijés né vézhgimet
pérfundimtare té raportimit té Shqipérisé né vitin 2012, ka rekomanduar
trajtimin me prioritet té kequshqgimit tek fémijét, duke u fokusuar, sé pari né
kategorité e fémijéve mé né nevojé, edukatén e té ushqyerit dhe mundésité pér
ushqgim cilésor;

Nga Ministria e Shéndetésisé dhe Mbrojtjes Sociale jané marré masa né kuadér
té pérmirésimit té legjislacionit. Ligji pér nxitjen dhe mbrojtjen e té ushqyerit
me gji i vitit 1999, u rishikua dhe u pérshtat me Kodin Ndérkombétar té
Tregtimit té Zévendésuesve t& Quméshtit té& Gjirit (ligji nr. 53/2016), dhe u
pasua me hartimin e dy rregulloreve: vendimit té Késhillit t¢ Ministrave
nr.116/2017, qé rregullon etiketimin e produkteve zévendésuese té quméshtit
té gjirit, dhe urdhri i Ministrit té Shéndetésisé nr. 179/2017, gé rregullon
pérmbajtjen edukuese dhe informuese pér ushgyerjen e foshnjave dhe
fémijéve.

4. Bazat e ushgyerjes ,ushqyerja e gruas shtatzéné, ushqyerja e fémijés, Tirané
2011.

Ky dokument pérmbané modulet e integruara té trajnimeve pér graté
shtatzéna dhe ushqyerjen e fémijéve, mbéshtetur né risité moderne té
kohéve té fundit pér ushqyerjen e kétyre grupeve dhe kurbave té reja té
rritjes sipas monitorimeve té OBSH-sg, té cilat jané miratuar falé
trajnimit té personelit nga Qendra Kombétare e Arsimit né Vazhdim.
Jané organizuar edhe disa trajnime té tjera shtesé nga ISHP-ja pér
pérmirésimin e ushqyerjes sé fémijéve, duke u pérgendruar né
ushqgyerjen e shéndetshme, parandalimin e obezitetit dhe treguesit e
ushqyerjes.

5. Studimi Demografik dhe Shéndetésor né Shqipéri 2008-09, Instituti i
Statistikés, Instituti i Shéndetit Publik Tirané, Shqipéri, ICF Macro,
Calverton, Maryland, USA, Mars 2010.

Ky studim kombétar éshté realizuar mbi njé kampion pérfagésues
kombétar, i projektuar pér té dhéné informacione mbi c¢éshtjet e
shéndetit dhe té popullsisé né Shqipéri. ADHS u krye nga Instituti
Kombétar i Statistikés (INSTAT) dhe Instituti i Shéndetit Publik (ISHP),
nén drejtimin e Ministrisé sé Shéndetésisé té Republikés sé Shqipérisé.



6. Obesiteti né fémijéri, né Evropé, nisma e mbikqyrjes, OBSH, (EHO European
Childhood Obesity, Surveillance Initiative, Implementation of round
1,2007/2008 and round 2 2009/2010)

7. Vlerésimi i obezitetit né moshén féminore, instituti i shéndetit publik, Tirang,
maj 2013.

Referuar rekomandimeve té publikuara né kété studim lidhur me
trajtimin e céshtjes né fjalé, theksojmé rekomandimet, si mé poshté
vijon:

— Parandalimi éshté ményra me raportin mé té miré kosto-pérfitim pér
kontrollin e mbipeshés dhe obezitetit né moshén pediatrike, e né té
ardhmen, né moshén adulte.

— Fémijét konsiderohen popullata prioritare pér strategjité e parandalimit,
sepse humbja né peshé né moshé té rritur éshté e véshtiré dhe ekziston
njé numér mé i madh ndérhyrjesh té réndésishme pér fémijét se pér té
rriturit.

— Parandalimi mund té arrihet népérmjet ndérhyrjesh té ndryshme gé kané
si target: mjedisin, aktivitetin fizik dhe dietén.

Edhe né vendin toné éshté e nevojshme njé puné né rrjet pér parandalimin e
obezitetit, duke gené se obeziteti éshté njé sémundje multifaktoriale pér té cilén
ndérhyrjet parandaluese duhet té vendosen né té gjithé faktorét shkaktues. Né
bazé té té gjitha kétyre gé thamé mé lart do té jeté e réndésishme:

— Forcimi 1 sistemit té vlerésimit nutricional té moshés féminore gé
paraget incidencén dhe prevalencén e mbipeshés dhe obezitetit né kété
grup popullate, si dhe krijimi dhe ofrimi i modeleve té ushqgyerjes sé
shéndetshme dhe té aktivitetit fizik;

Né pérputhje me pikén 1, té nenit 46, té ligjit nr.10138, daté¢ 11.5.2009, “Pér
shéndetin publik”, t&€ ndryshuar, Ministri i Shéndetésisé ka detyrimin pér té
miratuar udhézuesit kombétar té ushqyerjes sé shéndetéshme pér grupe té
ndryshme té popullatés.

Nga vlerésimi né pérmbajtje té materialeve té dérguara nga Ky institucion
korenspondon se, materiali me titull “Rekomandime pér ushqyerjen e
shéndetshme né Shqipéri, Drejtoria e Shéndetit Publik, Tirané, Dhjetor 2008 ”,
ku éshté e publikuar edhe logoja edhe Ministrisé sé Shéndetésisé éshté dokument
udhézues pér popullatén pér njé ushqyerje té shéndetéshme dhe ka pér géllim té
mbrojé dhe promovojé shéndetin duke patur si objektiv kryesor pakésimin e
sémundjeve me origjiné ushgimore.



Ndérkohé, né vlerésimit té detyrimit ligjor té sipércituar dhe formés gé duhet té
keté njé udhézues, ky dokument nuk pérmbané as numér, dhe as daté, té miratimit
nga autoriteti pérgjegjés, si dhe botimit té kéij dokumenti né fletoren zyrtare, ndaj
nuk mund té konsiderohet akt korrekt nénligjor.

Né vazhdimési, vlen pér té pérmendur, se shkresa e dyté zyrtare drejtuar
Ministrisé sé Shéndetésisé dhe Mbrojtjes Sociale, nga institucioni yné me nr.
K5/124-6 prot., daté 17.12.2018, konsistonte pikérisht né dérgimin e
informacionit korrekt nga ana e ministris€ me aktin nénligjor té miratuar, né
pérmbushje té detyrimit ligjor né pérputhje me pikén 1, té nenit 46, té ligjit
nr.10138, daté 11.5.2009, “Pér shéndetin publik”, t& ndryshuar.

Né informacionin e kérkuar dhe kopje té dokumentacioneve pérkatése pér
zhvillimin e procedurave té ndjekura pér miratimin e menusé sé re, Ministria e
Shéndetésisé na informan si vijon:

Bashkia Tirané népérmjet Qendrés Ekonomike e Zhvillimit dhe Edukimit té
Fémijéve né shkresat zyrtare nr. 69, daté 12.1.2018 dhe nr.69/1, daté 22.1.2018
drejtuar Ministrisé sé Shéndetésisé dhe Mbrojtjes Sociale ka kérkuar miratimin e
menuseé sé ré bashkélidhur shkresés sé bashku me arsytimin pércjellése referuar
burimeve pérkatése! té pérgatitur nga shtetaset Blerina Bombaj, dietologe
klinike, Vojsava Karafili, mjeke dhe Nertela Mulla Merceloge.

Mbéshtetur né legjislacionin vendas, ministri i Shéndetésisé dhe Mbrojtjes
Sociale, ka miratur urdhérin nr.76, daté 23.1.2018, “Pér ngritjen e grupit té punés
pér vlerésimin e menuve ushgimore té cerdheve dhe kopshteve pér fémijét 0-6
vijeg”. NEé pérbérje té grupit té punés jané 6 pérfagésues nga MSHMS, shtetasit
Errol Como, Enida Xhumari, Eralda Mariani, VVojsave Gjoliku, njé pérfagésues
nga Institutit t&¢ Shéndetit Publik shtetésja Jolanda Hysko, njé pérfaésuese nga
Spitali Universitar Obsterik-Gjinekologjik “Koco Gliozheni” dhe njé pérfagésues
nga Bashkia Tirané.

Grupi i punés né shkresén zyrtare me nr.582/2 prot., daté 24.1.2018 i ka pércjell,
Ministrit té Shéndetésisé dhe Mbrojtjes Sociale relacionin lidhur propozimet e
bera nga Bashkia Tirané. Né pérmbajtje té relacionit, grupi i punés, sé pari ka

1 Understanding normal and clinical nutrition (tenth edition);

Krause’s Food &Diet therapy: Life cycle Nutrition-Infancy, Childhood and Adolescence (14 th edition);
Dietary Recommendations for Children and Adults;

Dietary Reference Intake (DRI): Recommended Dietary Alloéances and Adequate intakes, Vitamins,
Elements;

Food and Nutrient Board, Institute of Medicine, National Academies;

American Heart Association Dietary Guidelines and Strategies for Children;

EHO (children &hose diet contained olive oil had a loger likelihood of increasing their body mass index Z-
zcore over 1 year. Gracia —Serrano S, Rubio-Martin E, Garcia-Fuentes E, Lopez-Sigureo JP, Soriguer F,
Rojo-Martinez G. Eur J Endocrinol. 2011 Sep, 165(3);435-9. doi: 10.1530/EJE-11-0273.Epub 2011 Jun 29.



shprehur vlerésimet dhe risté gé sjellin menuté e propozuara pér cerdhet dhe
kopshtet té fémijéve té grupmoshés nga 0-6 vjeg, sé bashku me referencat, ku
jané bazuar (rreth nje fage formati A4).

Gjithashtu, né pérmbatje té kétij relacioni, grupi i punés ka evidentuar edhe
mospérputhje me rekomandimet kombétare dhe referencat e miratuara nga
ministria pérgjegjése pér Shéndetésiné?, konkretisht:

— S@é pari, fillimi i ushgimit shtese né moshén 4-6 muaj, ndérkohé qé
rekomandimet e OBSH jané pér ushqgyerjen vetém me gji deri né 6 muaj,
si dhe fillimin e ushgimeve shtesé pas moshés 6 muaj;

— @ dyti, menuté e propozuara kané futur formulén foshnjore pas moshés 6
muajsh, kjo ményré ushgimi indikon pérdorimin e biberonit duke e
pérballur foshnjén ne risqet e ményrave té tilla té ushqyerit, e sidomos né
mjedise kolektive si¢ éshté cerdhja;

— S@ treti, futja e vezés (e verdha) gé né moshén 6 muaj, ndérkohé qé
rekomandimet kombétare e pérfshijné né moshén 8 muaj;

— S@ katérti, eleminimin e gjalpit dhe zvendesimin me vajin extravergin té
ullirit me géllim kufizimin e yndyrnave té ngurta té koleterolit, té cilat
tenton t’1 balancojé me shtimin e marrjes sé vezés gé prej moshés 6 muaj
e né vazhdim;

— S@ pesti, perfshrijen e mishit té bluar dhe lengun e gockave né menu gé né
moshén 6 muaj, né vaktin e drekés;

— Sé gjashti, pérjashtimin e bukés sé grurit dhe zvéndésimi i ploté me buké
thekre;

— sé shtati, pérfshirja e ushgimeve té paaplikuara mé paré né menuté e
propozuara duhet té marrin né konsideraté edhe géndresén apo kundérshtin
nga komuniteti i prindérve, ose publiku i gjeré, pasi, pérvec vlerave
nutricionale duhen té marren né konsideraté edhe elementé té tjeré té
rénésishém gé pércaktojné zgjedhjet ushgimore té njé gruppopullate si
tradita, zakonet apo produktet lokale vendase;

— e teti, fokusi éshté edhe cfaré lloji quméshti do té sigurohet né verdhe dhe
kopéshte.

Nisur nga gjetjet e sipércituara, grupi i punés ka propozuar né té njéjtén kohé
edhe rekomandimet pérkatése si dhe miratimin e menuve té propozuara.

Gjithashtu, né shkresat bashkélidhur (konkretisht shkresa nr.6) éshté dérguar
urdhéri nr.76/1 daté 24.1.2018, té ministrit t¢ Shéndetésisé dhe Mbrojtjes

2Protokollet e praktikés klinike dhe udhézuesit pér ushqyerjen e foshnjave té vegjél dhe grave shtatzéna.
Ushgyerja e foshnjave dhé fémijéve deri né 3 vje¢c-Rekomandimet standard t€ Bashkimit Evropian”



Sociale “Pér miratimin e ndryshimeve né menuté ushgimore té ceredheve dhe
kopshteve pér fémijét 0-6 vjeg”.

Né mbéshtetje té pikés 10, té urdhérit té sipércituar, njoftohen té gjitha strukturat
pérgjegjése té Shéndetit Publik dhe bashkité dhe inspektoriatet pérkatése pér
zbatimin e kétij urdhéri.

Né kété kuptim, pavarésisht sé, kérkesén pér ndryshimin e menuve e ka béré
Qendra Ekonomike e Zhvillimit dhe Edukimit té Fémijéve Tirané, urdhéri éshté
detyrim pér t’u zbatuar nga té gjitha institucionet pérgjegjése shtetérore gé
ofrojné shérbime té zhvillimit dhe edukimit pér fémijét e grupmoshés 0-6 vjec.

Bashkia Tirané
Vlerésimi i kopjeve té dokumentacioneve té véna ne dispozicion nga Bashkia
Tirané:

— kopje té kérkesave té prindérve pér ndryshimin e menuve ushgimore gé i
pérkasin periudhés kohore té vitit 2017;

— kopje té raporti té realizuar nga save the children

— kopje té urdhérit nr.76/1 daté 24.1.2018, té ministrit t&é Shéndetésisé dhe
Mbrojtjes Sociale “Pér miratimin e ndryshimeve né menuté ushgimore té
cerdheve dhe kopshteve pér fémijét 0-6 vjeg”;

— kopje té shkresés zyrtare nr. 69/3 prot, daté 16.5.2018, té Qendrés
Ekonomike e Zhvillimit dhe Edukimit té Fémijéve Tirané, Bashkia Tirané
drejtuar Ministrisé sé Shéndetésisé dhe Mbrojtjes Sociale;

— kopje té shkresés nr.24684/1 daté 2.7.2018 té Bashkisé Tirané me ané té sé
cilés éshté pércjell urdhéri nr. 457, daté 13.6.2018 i Ministrisé sé
Shéndetésisé dhe Mbrojtjes Sociale;

Né informacionin e kérkuar dhe kopje té dokumentacioneve pérkatése pér
zhvillimin e procedurave té ndjekura pér miratimin e menusé sé re, Bashkia
Tirané, na informan si vijon:

Bashkia Tirané népérmjet Qendrés Ekonomike e Zhvillimit dhe Edukimit té
Fémijéve né shkresat zyrtare nr. 69, daté 12.1.2018 dhe nr.69/1, daté 22.1.2018
drejtuar Ministrisé sé Shéndetésisé dhe Mbrojtjes Sociale ka kérkuar ndryshimet
e menusé, duke e shogéruar kérkesén, me arsytetimin pér nevojat e aplikimit té
menusé sé re, referuar larmishmérisé sé artikujve ushqgimoré dhe kalorazhit té
dukur pér ¢cdo grupmoshé, si dhe draft-menute pérkatése.

Gjithashtu, né shkresén zyrtare me nr. 69/3 prot, daté 16.5.2018, té Qendrés
Ekonomike e Zhvillimit dhe Edukimit té Fémijéve Tirané, Bashkia Tirané
drejtuar Ministrisé sé Shéndetésisé dhe Mbrojtjes Sociale ka béré kérksé pér disa



ndryshime né menuté e reja, miratuar né janar té vitit 2018, konkretisht, po
rendisim disa sugjerime:

— pér grupmoshén 1-3 vjeg;

o ditén e héné, sallata me perime té ziera té zvéndésohet me supé me
prime dhe mish vigi;

o ditén e marté, né méngjes, té higet vaji i ullirit nga veza e zier dhe
sasi e kétij vaj ulliri t’i shtohet trahansé, thjerrézave/fasuelev dhe
puresé, né dreké, té higet fare speci i kuq i pjekur dhe né vaktin e
zemrés, té higet taratori dhe té zvéndésohet me kos me frut té sitnés
si dhe buké me gjizé;

o ditén e mérkuré, né drekeé té higet veza e supés dhe t’i shtohet kekut
té pasdites sé dités sé enjte si dhe vaktit té zemrés t’i shtohet njé
kokérr vezé pér fémijé, e cila i higet dités sé enjte;

o ditén e enjte, méngjesi té kémbehet me vaktin e zemrés;

o ditén e premte, té higet vaji i ullirit nga veza e zier dhe né vaktin e
zemrés gjiza nga buka me recel.

— Pér grupmoshén 3-6 vjec;
o Ulja e sasisé sé kosit nga 180 ml né 150 ml, hegja e vézés se nuk
konsumohet nga fémijét, etj.

Pér sugjerimet e kérkuara, né shkresén zyrtare té sipércituar, theksohet se kéto
ndryshime nuk cénojné intervalin e vlerave energjitike dhe atyre makroelemente,
si dhe béhen me atraktive pér fémijét duke i bashkélidhur edhe draft-menune e
propozuar me ndryshimet pérkatése.

Né pérgjigje té kérkesés sé bashkisé Tirané, Ministria e Shéndetésisé dhe
Mbrojtjes Sociale né shkresén zyrtare me nr.24684/1, daté 2.7.2018, ka deleguar
urdhérin nr.457, daté 13.6.2018, t€é ministrit t&¢ Shéndetésisé dhe Mbrojtjes
Sociale “Pér njé ndryshim té urdhérit nr.76/1, daté 24.1.2018, pér miratimin e
ndryshimeve né menuté ushgimore té cerdheve dhe kopshteve pér fémijét 0-6
vje¢”, ka miratuar ndryshimet e menuve té propozuara nga Qendra Ekonomike e
Zhvillimit dhe Edukimit té Fémijéve Tirané, Bashkia Tirané.

Institucioni i Avokatit té Popullit pér té siguruar realizimin efektiv té funksioneve
publike administrative né shérbim té personave (né rastin konkrete fémijéve gé
marrin shérbime e ushgimit né institucionet e arsimit parashkolloré), si dhe
mbrojtjen e té drejtave dhe interesave té tyre, né realizimin e kétyre funksioneve
duke zbatuar parimin e procesit té rregullt ligjor, vlerésoi dhe analizoi sakté
informacionin, provat, dokumentacionet dhe raportet té véna né dispozicion nga
institucionet e lartpérmendura vegmas, pér té vértetuar veprimet ose mosveprimet



e ndérmarra nga ana e tyre. Gjithashtu, u krye edhe vlerésimi i hollésishém i té
gjitha provave sé bashku, pér té marré rezultatin térésor té hetimit administrativ.
Né pérfundim, Ministria e Shéndetésisé dhe Mbrojtjes Sociale, dhe institucionet
nén varésiné administrative té tij, si institucione pérgjegjése pér céshtjet qé lidhen
me ushqyerjen, me fokus ushqyerje té shéndetshme ka ndjekur procedurat, pér
ngritjen e grupit té punés, pér vlerésimin e menuve té propozuara nga Qendra
Ekonomike e Zhvillimit dhe Edukimit té Fémijéve Tirané, Bashkia Tirané dhe
brenda njé afati kohoré shumé té shkurtér, prej tre ditésh, ka miratuar me urdhér
3, menuté e propozuara, pa asnjé ndryshim né pérmbajtje té menuve té
propozuara.

Kjo proceduré éshté ndjekur edhe me propozimet e béra, pér heré té dyté nga i
njéjti institucion, Qendra Ekonomike e Zhvillimit dhe Edukimit t&¢ Fémijéve
Tirané, Bashkia Tirané brenda katér muajsh, ku Ministria e Shéndetésisé dhe
Mbrojtjes Sociale miraton me urdhér?, pa asnjé ndryshim né pérmbajtje té gjitha
propozimet e kérkuara nga ky institucion.

Ndérkohé, né pérmbatje té urdhérit® té ndryshuar institucionet pér zbatimin e kétij
urdhéri jané, strukturat pérkatése té Shéndetit Publik, bashkité né té gjithé
Republikén e Shqipérisé, Qendra Ekonomike e Zhvillimit dhe Edukimit té
Fémijéve Tirané, Inspektoriati Shtetéror Shéndetésor dhe Inspektoriati Qendror
dhe Ministria e Arsimit, Sportit dhe Rinisé.

Né kété kuptim, institucioni i Avokatit té Popullit, mbéshtetur né legjislacioni né
fuqi, shpreh shgetésimin, se veprimet e Ministrisé sé Shéndetésisé dhe Mbrojtjes
Sociale, pér ndryshimin ose rishikimi i menusé ushgimore duhet té kryhen né
pérputhje me rrethanat dhe kushtet pér té pérmirésuar shéndetin, duke u fokusuar
tek ushgimi dhe ushqyerja e shéndetéshme, pér té gjithé fémijét gé marrin
shérbime né kopéshte dhe cerdhe té vendit toné, me géllim realizimin dhe
mbrojtjen e té drejtave té fémijéve mbi parimin e ndarjes sé pérgjegjésive,
ndérmjet prindit ose kujdestarit té tij, autoriteteve shtetérore dhe shoqérisé, ku ka
konstatuar se:

sé pari, urdhéri duhet té gjejé zbatim nga té gjitha institucionet e administratés
publike pércaktuara né té, si dhe detyrimin qé kané kéto institucione pér raportim
pér zbatim té tij né terren, pér té béré té mundur realizimin e géllimit té urdhérit,
ushqgim cilésor pér té gjithé fémijét e vendit toné, gé marrin shérbime né cerdhe
dhe kopshte. Provat dhe dokumentacionet, té véna né dispozicion, tregojné se, ky

3 Urdhéri nr.76/1 daté 24.1.2018, t& ministrit t&¢ Shéndetésisé dhe Mbrojtjes Sociale “Pér miratimin e
ndryshimeve né menuté ushgimore té ceredheve dhe kopshteve pér fémijét 0-6 vjeg”.

4 urdhéri nr. 457, daté 13.6.2018 i Ministrisé sé¢ Shéndetésisé dhe Mbrojtjes Sociale;

5 Urdhéri nr.76/1 daté 24.1.2018, t& ministrit t¢ Shéndetésisé dhe Mbrojtjes Sociale “Pér miratimin e
ndryshimeve né menuté ushgimore té ceredheve dhe kopshteve pér fémijét 0-6 vjeg”.



proces éshté fokusuar vetém né propozimet e Qendrés Ekonomike té Zhvillimit
dhe Edukimit té Fémijéve Tirané, pa patur njé raportim/vlerésim gjithépérfshirés
té té gjitha institucioneve té pérfshira né kété urdhér.

Ministria e Shéndetésisé dhe Mbrojtjes Sociale ka tregues® té garté té gargeve gé
kané nivele té larta kequshqyerjeje dhe anemie té fémijéve, té cilat jané rritur
gjaté periudhés 2016-2017, ku domosdoshmérisht lind nevoja e marrjes sé
opinoneve té tyre.

sé dyti, institucioni i Avokatit té Popullit vlerésoi dhe analizoi materialet e
dérguara me kopje elektornike (CD), konkretisht materialit, rekomandime pér
ushqgyerjen e shéndetshme né Shqipéri, Drejtoria e Shéndetit Publik, Tirang,
Dhjetor 2008, udhézuesit kombétar té ushqyerjes sé shéndetshme té botuar, por
jo té miratuar. Pavarésisht, pyetjes sé drejtépérdrejté drejtuar Ministrisé sé
Shéndetésisé dhe Mbrojtjes Sociale nga institucioni i Avokatit té Popullit, né
shkresén zyrtare nr. K5/124-6prot, daté 17.12.2018, lidhur me detyrimin né
mbéshtetje t€ pikés 1, té nenit 46, t& ligjit nr. 10138 daté 11.5.2009 “Pér shéndetin
publik”, t€ ndryshuar, t& ministrit pérgjegjés pér miratimin e udhézueséve
kombétar té ushqyerjes sé shéndetshme, pér grupe té ndryshme té popullatés nuk
morém pérgjigje zyrtare pér numrin, datén dhe botimin e tyre né fletore zyrtare
té kétij aktit administrative, udhézueséve.

sé treti, mbéshtetur né pikén, 5 té nenit 5, té ligjit nr.18/2017 “Pér t& drejtat dhe
mbrojtjen e fémijés”, realizimi dhe mbrojtja e té drejtave té fémijéve zbatohet
mbi parimin e ndarjes sé pérgjegjésive, ndérmjet prindit ose kujdestarit té tij,
autoriteteve shtetérore dhe shoqérisé pér mbrojtjen e fémijés. Né kété kontekst,
institucionet e administratés shteteérore, strukturat pérkatése té Shéndetit Publik,
duhet té organizonin fushata sensibilizues lidhur me propozimet e reja pér
ndryshimet e menuve me prindérit e fémijéve té cerdheve dhe kopshteve duke
marré né konsideraté qéndresén dhe kundérshtit e tyre si rezlutat e aplikimit té
ushgimeve té reja, té cialt nuk jané né pérputhje me zakonet dhe ményrén e té
ushqyerit té komunitetit toné.

Né mbéshtetje té pikés 3, té nenit 63 té Kushtetutés Avokati i Popullit ka té drejté
té béjé rekomandime dhe té propozojé masa kur véren shkelje té té drejtave dhe
lirive té njeriut nga organet e administratés shtetérore.

Né pérfundim, ajo gé do té sugjeronim né kuadér té marrjes sé masve pér
mbrojtjen dhe promovimin e shéndetit tek fémijét, pér té béré t& mundur marrjen
e sasisé dhe cilésisé sé pérshtatshme me velra ushqyese népérmjet ushgimeve né

® Raporti i Pesté Periodik i Shtetit té Republikés sé Shqipérisé pér Komitetin pér té Drejtat e Fémijés



funksion té garantimit té interesit mé té larté té fémijéve, institucioni i Avokatit
té Popullit referuar parashtrimit té mésipérm, pér ¢éshtjen né fjalé:

REKOMANDOJME:

Té merren masa pér té kryer njé vlerésim té zbatimit té urdhérit té
ministrit té Shéndetésisé dhe Mbrojtjes Sociale nr. 76/1, daté 24.1.2018,
“Pér miratimin e ndryshimeve né menuté ushgimore té cerdheve dhe té
kopshteve pér fémijét 0-6 vjec”, té ndryshuar né rang kombétar duke
kryer analiza krahasuese me treguesit konkreté té gargeve gé kané nivele
té larta kequshqyerjeje dhe anemie té fémijéve.

T€ merren masa pér té miratuar né zbatim té legjislacionit né fugqi,
udhézuesit kombétar té ushqgyerjes sé shéndetéshme né pérputhje me
detyrimin ligjor mbéshtetur né pikén 1, té nenit 46, té ligjit nr.10138 daté
11.5.2009 “Pér shéndetin publik™, t&€ ndryshuar.

Té merren masa nga strukturat pérkatése té shéndetit publik, né varési té
Ministrisé sé Shéndetésisé dhe Mbrojtjes Sociale dhe strukturave té
bashkisé pér organizimin e fushatave sensibilizies me metoda efektive
mbi nevojén e ushqyerjes sé shéndetéshme pér gjaté gjithé ciklit té jetés
té fémijéve me géllim uljen e riskut pér kultivimin e zakoneve jo té mira
ushqgyese tek fémijét gé né moshé té hershme.

Duke Ju falénderuar pér mirékuptimin dhe, né vijim té bashképunimit,
ndérmjet institucioneve tona, né funksion té pérmbushjes sé detyrimeve
kushtetuese dhe ligjore, pér garantimin me efektivitet té ushtrimit, respektimit
dhe mbrojtjes sé té drejtave té fémijés, lutemi shqyrtimin e kétij rekomandimi
e, Né vijim té na informoni pér géndrimin Tuaj ndaj tij.

KOMISIONER

Nejla PEKA



